
ᱜᱳᱣᱛᱳᱢ ᱵᱩᱫᱫᱷᱚᱣᱟᱜ ᱯᱳᱱᱭᱟ ᱟᱨᱡᱚᱥᱚᱛᱛᱚ : 

ᱫᱷᱟᱨᱛᱤᱯᱩᱨᱤ ᱟᱨ ᱡᱤᱣᱟᱛᱽ ᱡᱤᱭᱤ ᱨᱮᱱᱟᱜ  

ᱥᱟᱨᱤ ᱦᱩᱫᱤᱥ 
 

ᱢᱟᱦᱤᱢᱟᱹᱭ ᱢᱟᱱᱰᱤ 

ᱮᱥᱤᱥᱴᱮᱱᱴ ᱯᱨᱚᱯᱷᱮᱥᱟᱨ 

ᱰᱤᱯᱟᱨᱴᱢᱮᱱᱴ ᱚᱯᱷ ᱯᱷᱤᱞᱳᱥᱳᱯᱷᱤ 

ᱵᱚᱨᱫᱷᱚᱢᱟᱱ ᱨᱟᱡ ᱠᱚᱞᱮᱡ 

ᱯᱚᱪᱷᱤᱢ ᱵᱟᱝᱞᱟ, ᱵᱷᱟᱨᱚᱛ 

 

 ᱦᱩᱰᱤᱧ  ᱧᱚᱜ ᱛᱮ ᱟᱥᱚᱞ ᱠᱟᱛᱷᱟ  

ᱧᱮᱞᱚᱜ ᱠᱟᱱ ᱨᱤᱞᱟᱹᱢᱟᱞᱟ ᱫᱷᱟᱨᱛᱤ ᱯᱩᱨᱤᱨᱮ ᱠᱚᱥᱴᱚ ᱦᱚᱸᱭᱮ ᱥᱚᱸᱰᱟ ᱵᱟᱲᱟᱭᱮᱛ ᱵᱳᱱ ᱜᱮᱭᱟ ᱚᱱᱟᱛᱮ  ᱚᱠᱟᱞᱮᱠᱛᱮ 

ᱥᱩᱠ ᱨᱮᱵᱳᱱ ᱛᱟᱦᱮᱱᱟ  ᱚᱱᱠᱟᱱ ᱦᱚᱨ ᱰᱟᱦᱟᱨ ᱢᱟᱱᱣᱟ ᱠᱳ ᱯᱟᱺᱡᱟ ᱟᱠᱟᱫᱟ ᱥᱮᱫᱟᱭ ᱠᱷᱳᱱ ᱜᱮ, ᱵᱷᱟᱨᱛᱤᱭᱚ ᱫᱤᱥᱳᱢ 

ᱨᱮ ᱟᱭᱢᱟ ᱜᱟᱱ ᱫᱟᱨᱥᱚᱱᱤᱠ ᱫᱩᱠ ᱥᱟᱦᱟᱭ ᱰᱟᱦᱟᱨ ᱠᱳ ᱩᱫᱩᱜ ᱟᱜᱩ ᱟᱠᱟᱫᱟ ᱾ ᱱᱚᱰᱮ ᱫᱚ ᱜᱳᱩᱛᱳᱢ ᱵᱩᱫᱫᱷᱚᱣᱟᱜ  

ᱯᱳᱱᱭᱟ ᱟᱨᱡᱚᱥᱚᱛᱛᱚ ᱵᱟᱠᱷᱨᱟ ᱛᱮᱧ ᱞᱟᱹᱭ ᱞᱟᱜᱤᱛ ᱾  ᱫᱩᱠ ᱦᱟᱨᱠᱮᱛ ᱥᱟᱦᱟ ᱠᱟᱛᱮᱛ ᱥᱩᱠ ᱢᱚᱱᱮ ᱛᱮ  ᱛᱟᱦᱮᱱ, 

ᱠᱟᱹᱭᱡᱟᱹ ᱠᱟᱹᱯᱷᱟᱹᱨᱤ ᱵᱟᱝ ᱠᱟᱛᱮᱛ ᱥᱚᱢᱡᱚᱥ ᱛᱮ ᱛᱟᱦᱮᱱ, ᱢᱚᱡ ᱨᱚᱲ, ᱢᱚᱡ ᱠᱟᱢᱤ ᱨᱮ ᱡᱩᱬᱟᱹᱣ ᱛᱟᱦᱮᱱ, ᱫᱟᱨᱥᱚᱱᱤᱠ 

ᱠᱳᱣᱟ ᱩᱫᱩᱜ ᱦᱚᱨ  ᱛᱮ  ᱛᱟᱬᱟᱢ  ᱠᱟᱛᱮᱛ ᱡᱤᱭᱳᱱ ᱨᱮ ᱥᱩᱠ ᱵᱳᱱ ᱟᱜᱩ ᱫᱟᱬᱮᱭᱟᱜ ᱢᱟ ᱱᱚᱝᱠᱟᱱ ᱰᱟᱦᱟᱨ, ᱦᱩᱫᱤᱥ 

ᱤᱧ ᱞᱟᱹᱭ ᱼᱟ᱾ 

ᱜᱟᱹᱰᱷᱭᱟᱹᱣ ᱠᱟᱛᱷᱟ : ᱫᱩᱠᱷ, ᱫᱩᱠᱷ ᱠᱷᱚᱱ  ᱩᱛᱱᱟᱹᱜ, ᱫᱟᱝᱦᱟᱜ ᱦᱩᱫᱤᱥ 

 

᱑. ᱮᱛᱚᱦᱚᱵ 

ᱵᱷᱟᱨᱛᱤᱭᱚ ᱫᱚᱨᱥᱚᱱ ᱜᱳᱥᱴᱷᱤᱨᱮ ᱡᱟᱦᱟᱛᱤᱱᱟᱜ ᱥᱚᱢᱯᱨᱚᱫᱟᱭ ᱠᱳ ᱧᱮᱞ ᱧᱟᱢᱳᱟ ᱳᱱᱠᱳ ᱢᱩᱫᱨᱮ “ᱵᱳᱭᱫᱫᱷᱚ 

ᱫᱚᱨᱥᱚᱱ” ᱟᱰᱤ ᱥᱚᱨᱮᱥᱟᱱ ᱥᱚᱢᱯᱨᱚᱫᱟᱭ ᱠᱟᱱᱟᱭ ᱾  ᱱᱚᱣᱟ ᱫᱚᱨᱥᱚᱱ ᱨᱮᱱ ᱢᱩᱞ ᱢᱟᱱᱛᱟ, ᱢᱮᱱᱫᱚ ᱯᱨᱚᱛᱤᱥᱴᱷᱟᱛᱟ 

ᱫᱚ ᱜᱳᱭᱛᱚᱢ ᱵᱩᱫᱫᱷᱚ ᱠᱟᱱᱟᱭ ᱾ ᱱᱩᱭ ᱜᱮ ᱱᱚᱣᱟ ᱫᱚᱨᱥᱚᱱ ᱨᱮᱱᱟᱜ ᱵᱷᱤᱛ ᱫᱚᱭ ᱛᱷᱟᱯᱚᱱ ᱞᱮᱫᱟ ᱾ ᱜᱳᱭᱛᱚᱢ 

ᱵᱩᱫᱫᱷᱚ ᱫᱚ ᱥᱤᱫᱫᱷᱟᱨᱛᱷᱚ ᱢᱮᱱᱛᱮᱦᱚᱸ ᱦᱚᱲ ᱠᱳ ᱪᱤᱱᱦᱟᱹᱯᱮᱭᱟ᱾ ᱩᱱᱤᱫᱚ ᱫᱷᱮᱱ ᱫᱟᱨᱟᱭᱛᱮ ᱯᱳᱱ ᱜᱚᱴᱟᱝ ᱥᱟᱨᱤ 

ᱦᱩᱫᱤᱥᱮ ᱧᱟᱢ ᱞᱮᱫᱟ ᱡᱟᱦᱟᱫᱚ “ᱟᱥᱡᱚᱥᱚᱛᱛᱚᱪᱚᱛᱩᱥᱴᱚᱭ”  ᱠᱳ ᱢᱮᱛᱟ-ᱟ᱾  ᱚᱱᱟ ᱠᱳ  ᱯᱳᱱᱭᱟ ᱫᱚ ᱦᱳᱭᱳᱜ ᱠᱟᱱᱟ--

- 

᱑. ᱫᱩᱠᱷ ᱢᱮᱱᱟ-ᱟ 

᱒.ᱫᱩᱠᱷ ᱨᱮᱱᱟᱜ ᱠᱟᱨᱚᱱ ᱢᱮᱱᱟ-ᱟ 

᱓.ᱫᱩᱠᱷ ᱠᱷᱚᱱ ᱩᱱᱟᱹᱜ ᱜᱟᱱᱚ-ᱟ 

᱔. ᱫᱩᱠᱷ ᱠᱷᱚᱱ ᱩᱱᱟᱹᱜ ᱰᱟᱦᱟᱨ (ᱟᱴᱴᱤ ᱢᱟᱨᱜ) ᱢᱮᱱᱟ-ᱟ᱾ 

ᱱᱤᱛ ᱫᱚ ᱢᱤᱛ ᱢᱤᱛ ᱛᱮ ᱱᱚᱣᱟ ᱯᱳᱱᱭᱟ ᱟᱨᱡᱚᱥᱛᱛᱚ ᱯᱟᱥᱱᱟᱳ ᱛᱮ ᱵᱳᱱ ᱵᱟᱲᱟᱭ ᱞᱮᱜᱮ--- 

᱑. ᱫᱩᱠᱷ ᱢᱮᱱᱟ-ᱟ:- ᱱᱳᱭᱟ ᱫᱷᱟᱥᱛᱮᱨᱮ ᱠᱟᱱᱟᱢ ᱠᱟᱛᱮ ᱥᱟᱱᱟᱢ ᱠᱳᱜᱮ ᱫᱩᱠᱷ ᱥᱮ ᱠᱚᱥᱴᱚ ᱠᱳ ᱵᱷᱳᱜᱮᱫᱟ , ᱢᱟᱱᱢᱤ 

ᱠᱟᱱ ᱮᱴᱟᱜ  ᱡᱤᱭᱟ. ᱞᱤ ᱠᱟᱱ ᱥᱟᱱᱟᱢ ᱠᱳᱜᱮ᱾ ᱱᱤᱛ ᱡᱟᱦᱟᱠᱳ ᱧᱟᱢᱟᱠᱟᱱ ᱠᱦᱟᱛᱤᱨ ᱥᱩᱠᱷ ᱢᱚᱱᱮᱜ ᱠᱟᱱ ᱚᱱᱟ ᱯᱟᱥᱮᱛ 

ᱦᱟᱯᱮ ᱫᱤᱱ ᱛᱮ ᱟᱫᱚᱜ, ᱱᱤᱛ ᱨᱟ. ᱥᱠᱟ. ᱯᱟᱥᱮᱛ ᱫᱷᱤᱱᱟ.ᱱ  ᱫᱚ  ᱵᱟᱝ ᱛᱟᱦᱮᱱ, ᱱᱚᱝᱠᱟᱱ  ᱵᱷᱟᱵᱤᱛ ᱠᱳ ᱢᱚᱱᱮᱨᱮ 

ᱦᱮᱪ ᱥᱳᱨᱳ-ᱟ ᱦᱚᱨᱫᱚᱢ ᱜᱮ ᱾  ᱟᱨᱦᱚ  ᱢᱟᱱᱢᱤᱭᱟᱜ  ᱡᱤᱭᱚᱱ ᱨᱮ ᱨᱳᱜ ᱟᱡᱟᱨ, ᱜᱚᱡ-ᱡ ᱜᱩᱨ, ᱢᱚᱡ ᱦᱚᱬ ᱟᱨ ᱢᱚᱡ ᱡᱤᱱᱤᱥ  

ᱠᱷᱚᱱ ᱪᱷᱟᱰᱟᱜ, ᱵᱟᱬᱤᱪ ᱦᱚᱬ ᱟᱨ ᱵᱟᱬᱤᱪ ᱡᱤᱱᱤᱥ ᱥᱟᱳᱛᱮ  ᱡᱩᱬᱟ.ᱜ  ᱠᱟᱨᱚᱱᱛᱮ ᱫᱩᱠᱷ  ᱱᱚᱝᱠᱟᱜᱮ ᱥᱟᱱᱟᱢ 

ᱞᱮᱠᱟᱱ ᱠᱟᱨᱚᱱᱛᱮ ᱢᱩᱪᱟᱹᱫ ᱫᱷᱟᱵᱤᱪ ᱛᱮ ᱫᱩᱠᱷ ᱨᱮᱜᱮ ᱧᱩᱨᱦᱟ.ᱜ ᱦᱳᱭᱳᱜ ᱠᱟᱱᱟ  ᱾  ᱢᱟᱱᱢᱤ ᱢᱚᱱᱮ ᱦᱟᱱᱟᱭ 

ᱠᱷᱚᱡᱚᱼᱟ, ᱱᱟᱭᱟᱭ ᱠᱷᱚᱡᱚᱼᱟ, ᱧᱟᱢ ᱠᱟᱛᱮ ᱢᱤᱛ - ᱵᱟᱨ ᱜᱷᱟᱬᱤᱪ ᱥᱩᱠᱷ  ᱵᱩᱡᱳᱜ ᱨᱮᱦᱚᱸ ᱢᱩᱪᱟᱹᱫ ᱫᱷᱟᱵᱤᱪ ᱛᱮ 

ᱫᱩᱠᱷ ᱜᱮ ᱦᱤᱡᱩ- ᱟ᱾  ᱢᱚᱱᱮᱨᱮ ᱦᱟᱱᱟ ᱱᱟᱣᱟ ᱠᱷᱚᱡ ᱢᱮᱱᱫᱚ, ᱠᱟᱢᱚᱱᱟ - ᱵᱟᱥᱚᱱᱟ ᱥᱮ ᱞᱟᱞᱚᱪ  ᱨᱮᱱᱟᱜ ᱠᱟᱨᱚᱱ ᱫᱚ 

ᱛᱮ ᱛᱟᱝ (ᱛᱨᱤᱥᱱᱟ) ᱾ ᱥᱩᱠᱷ ᱫᱚᱭ ᱦᱤᱡᱩᱜ ᱨᱮᱦᱚᱸ ᱪᱤᱨᱳᱠᱫᱤᱱ ᱫᱚ ᱵᱟᱭ ᱛᱟᱦᱮᱱᱟ, ᱩᱱᱤ ᱫᱚᱭ ᱯᱟᱞᱴᱟᱳ ᱤᱫᱤᱜ ᱜᱮᱭᱟ 

ᱪᱮᱫᱟᱜ ᱥᱮ ᱱᱚᱣᱟ ᱜᱮ ᱫᱷᱟᱨᱛᱤ ᱨᱮᱱᱟᱜ  ᱱᱤᱭᱳᱢ ᱠᱟᱱᱟ ᱾ ᱚᱱᱟ ᱛᱮ ᱜᱳᱩᱛᱳᱢ ᱵᱩᱫᱫᱷᱚᱣᱟᱽ ᱢᱮᱱᱟᱠᱟᱫᱟ  ᱱᱚᱣᱟ 

ᱫᱷᱟᱨᱛᱤ ᱨᱮᱱᱟᱜ ᱥᱟᱱᱟᱢᱟᱜ ᱜᱮ ᱫᱩᱠᱷᱟᱹᱫ ᱜᱮᱭᱟ( ᱥᱚᱨᱵᱚᱝ ᱫᱩᱠᱠᱷᱚᱢ)  

᱒. ᱫᱩᱠᱷ ᱨᱮᱱᱟᱜ ᱠᱟᱨᱚᱱ ᱢᱮᱱᱟᱼᱟ:-  ᱢᱚᱱᱮᱨᱮ ᱠᱩᱠᱞᱤ ᱦᱤᱡᱩᱼᱟ ᱡᱮ ᱟᱵᱳ ᱫᱩᱠᱷ ᱪᱮᱫᱟᱜ ᱵᱷᱳᱜ ᱦᱳᱭᱳᱜ ᱠᱟᱱ 

ᱛᱟᱵᱳᱱᱟ? ᱱᱚᱣᱟ ᱠᱩᱠᱞᱤ ᱨᱮᱱᱟᱜ ᱛᱮᱞᱟ ᱨᱮ ᱜᱳᱩᱛᱚᱢ ᱵᱩᱫᱫᱷᱚᱭ ᱢᱮᱱᱟᱠᱟᱫᱟ  ᱫᱩᱠᱷ ᱨᱮᱱᱟᱜ ᱠᱟᱨᱚᱱ ᱢᱮᱱᱟᱼᱟ, 

ᱵᱤᱱᱟ. ᱠᱟᱨᱚᱱ ᱛᱮ ᱫᱚ ᱚᱠᱟᱦᱚᱸ ᱵᱟᱝ ᱦᱳᱭ ᱫᱟᱬᱮᱭᱟᱼᱟ ᱾ ᱫᱷᱟᱨᱛᱤ ᱨᱮ  ᱪᱮᱛ ᱦᱚᱸ ᱟᱪᱠᱟ ᱫᱚ ᱵᱟᱝ ᱜᱷᱚᱴᱟᱼᱟ  ᱾  

ᱥᱟᱱᱟᱢ ᱠᱟᱥᱡᱚ( ᱜᱷᱚᱴᱚᱱᱟ) ᱨᱮᱱᱟᱜ ᱜᱮ ᱠᱟᱨᱚᱱ ᱢᱮᱱᱟᱼᱟ ᱾ ᱫᱩᱠᱷ ᱦᱚᱸ ᱢᱮᱛ ᱨᱚᱠᱚᱢ ᱠᱟᱨᱡᱚ ᱠᱟᱱᱟ ᱾ ᱟᱨ ᱠᱟᱨᱡᱚ 

ᱚᱪᱚᱜᱚᱟ ᱡᱚᱠᱷᱚᱱ ᱚᱱᱟ ᱨᱮᱱᱟᱜ ᱠᱟᱨᱚᱱ ᱚᱪᱚᱜ ᱥᱟᱦᱟᱼᱟ ᱾ ᱚᱱᱟ ᱛᱮ ᱫᱩᱠᱷ ᱨᱮᱱᱟᱜ ᱠᱟᱨᱚᱱ ᱚᱪᱚᱜ ᱞᱮᱱᱠᱷᱟᱱ ᱫᱩᱠᱷ 

ᱦᱚᱸ ᱚᱪᱚᱜᱚᱼ ᱟ ᱾  ᱵᱩᱫᱫᱷᱚᱫᱮᱵ ᱫᱚ  ᱫᱩᱠᱷ ᱨᱮᱱᱟᱜ ᱠᱟᱨᱚᱱ ᱯᱟᱺᱡᱟ ᱯᱟᱺᱡᱟ ᱛᱮ ᱢᱤᱛ ᱜᱩᱱᱛᱷᱩᱨ  ᱠᱟᱨᱚᱱᱮ ᱦᱩᱫᱤᱥ 

ᱧᱟᱢᱟᱠᱟᱫᱟ, ᱡᱟᱺᱦᱟᱫᱚ ᱠᱟᱨᱚᱱ  ᱥᱨᱤᱝᱠᱷᱚᱞ ᱠᱳ ᱢᱮᱛᱟᱜ ᱠᱟᱱᱟ ᱾ ᱳᱱᱠᱳ ᱫᱚ ᱟᱠᱳ ᱟᱠᱳ ᱜᱮ ᱠᱟᱨᱡᱚ- ᱠᱟᱨᱚᱱ  

ᱥᱟᱹᱜᱟᱹᱭ ᱨᱮ ᱡᱳᱬᱟᱣ ᱢᱮᱱᱟᱜ ᱠᱳᱣᱟ ᱾ ᱱᱤᱛ ᱫᱚ ᱳᱱᱠᱳ ᱞᱟᱹᱭ ᱥᱚᱫᱚᱨ ᱠᱳᱣᱟ- ᱑. ᱚᱵᱤᱫᱫᱟ - ᱵᱤᱫᱫᱟᱹ ᱥᱮ ᱟᱠᱳ ᱜᱮᱭᱟᱱ 

ᱵᱟᱱᱜ ᱠᱦᱟᱛᱤᱨ  , ᱚᱵᱤᱫᱫᱟ ᱠᱷᱚᱱ ᱦᱤᱡᱩᱜ ᱠᱟᱱᱟ ᱒. ᱥᱚᱝᱥᱠᱟᱨ( ᱵᱷᱟᱜᱤ ᱵᱟᱬᱤᱪ ᱠᱟᱢᱤ ᱨᱮᱱᱟᱜ ᱨᱟᱜ) ᱥᱚᱝᱥᱠᱟᱨ 

ᱠᱷᱚᱱ ᱓. ᱵᱤᱜᱜᱟᱱ(ᱠᱟᱱᱟᱢ ᱟᱭᱳᱼᱟᱜ ᱞᱟᱪ ᱵᱷᱤᱛᱨᱤ ᱨᱮ ᱛᱟᱦᱮᱱ ᱡᱚᱠᱷᱟᱪ ᱨᱮᱱᱟᱜ ᱯᱩᱭᱞᱞᱟᱹ ᱪᱮᱛᱚᱱᱟ) , ᱵᱤᱜᱜᱟᱱ 

ᱠᱷᱚᱱ   ᱔. ᱱᱟᱢᱨᱩᱯ ᱥᱮ ᱦᱚᱬᱢᱚ ᱢᱚᱱᱮ,  ᱱᱟᱢᱨᱩᱯ ᱠᱷᱚᱱ   ᱕. ᱥᱚᱬᱟᱭᱚᱛᱚᱱ (ᱛᱩᱨᱩᱭ ᱜᱚᱴᱟᱝ ᱤᱱᱫᱨᱤᱭᱚ- ᱢᱮᱛ, 

ᱞᱩᱛᱩᱨ, ᱢᱩ, ᱟᱞᱟᱝ, ᱦᱟᱨᱛᱟ), ᱥᱚᱬᱟᱭᱚᱛᱚᱱ ᱠᱷᱚᱱ  ᱖. ᱥᱯᱚᱨᱥᱚ  ( ᱤᱱᱫᱨᱤᱭᱚ ᱥᱟᱣᱛᱮ ᱵᱟᱨᱦᱮ  ᱵᱤ ᱥᱳᱭ ᱨᱮᱱᱟᱜ 

ᱧᱟᱯᱟᱢ) , ᱥᱯᱚᱨᱥᱚ ᱠᱷᱚᱱ ᱗. ᱵᱮᱫᱚᱱᱟ ( ᱤᱱᱫᱨᱤᱭᱚ ᱥᱟᱣᱛᱮ ᱡᱚᱬᱟᱣ ᱧᱟᱯᱟᱢ ᱵᱟᱨᱦᱮ ᱵᱤᱥᱳᱭ  ᱠᱷᱚᱱ ᱟᱹᱭᱠᱟᱹᱜ 

ᱠᱟᱱ  ᱥᱩᱠᱷ -ᱫᱩᱠᱷ, ᱵᱷᱟᱞᱤ- ᱵᱟᱬᱤᱪ), ᱵᱮᱫᱚᱱᱟ ᱠᱷᱚᱱ  ᱘. ᱛᱨᱤᱥᱱᱟ ( ᱛᱮᱛᱟᱝ  ᱢᱚᱱᱮ ᱡᱤᱭᱤ) ᱛᱨᱤᱥᱱᱟ ᱠᱷᱚᱱ ᱙. 

ᱩᱯᱟᱫᱟᱱ ( ᱞᱟᱞᱚᱪ) ,  ᱩᱯᱟᱫᱟᱱ ᱠᱷᱚᱱ  ᱑᱐. ᱵᱷᱚᱵᱚ ( ᱡᱚᱱᱢᱚ ᱦᱟᱛᱟᱣ ᱞᱟᱜᱤᱛ ᱟᱹᱠᱩᱛ)  ᱵᱷᱚᱵᱚ ᱠᱷᱚᱱ  ᱑᱑. 

ᱡᱟᱛᱤ ( ᱡᱟᱱᱟᱢ  ) , ᱡᱟᱛᱤ ᱠᱷᱚᱱ  ᱑᱒.  ᱡᱚᱨᱟᱢᱚᱨᱚᱱ  ᱢᱮᱱᱫᱚ,  ᱨᱳᱜ ᱟᱡᱟᱨ ᱵᱷᱳᱜ ᱟᱨ ᱜᱩᱡᱩ ᱫᱩᱠᱷ ᱵᱷᱳᱜ ᱾ 

ᱱᱚᱣᱟ ᱠᱟᱥᱡᱚ- ᱠᱟᱨᱚᱱ ᱜᱩᱱᱛᱷᱩᱨ ᱨᱮ ᱜᱮᱞᱵᱟᱨ ᱜᱚᱴᱟᱝ  ᱠᱟᱨᱚᱱ ᱢᱮᱱᱟᱜ ᱛᱮ  ᱱᱚᱣᱟ ᱫᱚ  “ᱫᱟᱫᱚᱥ ᱱᱤᱫᱟᱱ “ ᱢᱮᱛᱟ-

ᱟ᱾ ᱾  ᱱᱚᱣᱟ ᱜᱮ ᱢᱟᱱᱢᱤ  ᱡᱟᱱᱟᱢ, ᱫᱩᱠᱷ ᱠᱚᱥᱴᱚ ᱵᱷᱳᱜ ᱟᱨ  ᱜᱩᱡᱩᱜ ᱞᱮᱠᱟᱱ  ᱜᱩᱨᱞᱟᱹᱣ ᱨᱮᱭ ᱜᱩᱨᱜᱩᱨᱟᱹᱣᱮᱛ ᱠᱳᱣᱟ- 

᱾ ᱟᱨᱮ ᱜᱩᱨᱞᱟᱹᱣᱮᱛ ᱠᱳ ᱛᱮ ᱱᱚᱣᱟ ᱫᱚ ᱠᱳ ᱢᱮᱛᱟ-ᱟ  ‘ᱵᱷᱚᱵᱚᱪᱚᱠᱠᱨᱚ' ᱾ ᱳᱠᱳ ᱠᱟᱨᱚᱱ ᱜᱩᱱᱛᱷᱩᱨ  ᱫᱚ ᱢᱤᱛ ᱥᱮᱪ ᱛᱮ 

ᱫᱚ ᱠᱟᱨᱚᱱ ᱞᱮᱠᱟᱱ ᱟᱨ ᱢᱮᱛ ᱥᱮᱪ ᱛᱮ ᱫᱚ  ᱠᱟᱨᱡᱚ ᱞᱮᱠᱟᱱ ᱠᱳ ᱠᱟᱢᱤᱭᱮᱫᱟ ᱾  ᱵᱳᱭᱫᱫᱷᱚ ᱯᱩᱛᱷᱤ ᱯᱚᱛᱚᱵ ᱠᱚᱨᱮ 

ᱱᱳᱣᱟᱫᱚ  ‘ ᱯᱨᱚᱛᱤᱛᱛᱚᱥᱚᱢᱩᱛᱯᱟᱫ' ᱠᱳ ᱢᱮᱱ ᱟᱠᱟᱣᱟᱫᱟ ᱾ ᱱᱳᱣᱟ ᱠᱟᱛᱷᱟ ᱨᱮᱱᱟᱜ ᱢᱟᱱᱮ ᱫᱚ ᱦᱳᱭᱳᱜ ᱠᱟᱱᱟ ‘ 

ᱱᱳᱣᱟ ᱠᱷᱚᱱ ᱦᱚᱸᱚᱭ ᱱᱳᱣᱟ ᱦᱳᱣᱳᱼᱟᱦᱳᱣᱳᱼᱟ' ᱾ 

ᱜᱮᱞᱵᱟᱨ ᱠᱟᱨᱡᱚ- ᱠᱟᱨᱚᱱ ᱜᱩᱱᱛᱷᱩᱨ ᱫᱚ ᱱᱚᱝᱠᱟ ᱞᱮᱠᱟᱛᱮ ᱥᱟᱡᱟᱳ ᱜᱟᱱᱚᱼᱟ- 

᱑. ᱚᱵᱤᱫᱫᱟ 

᱒. ᱥᱚᱝᱥᱠᱟᱨ 

ᱱᱳᱣᱟ  ᱵᱟᱨᱭᱟ ᱫᱚ ᱥᱮᱫᱟᱭ ᱥᱮ ᱯᱟᱨᱚᱢᱟᱠᱟ ᱡᱤᱭᱳᱱ  ᱾ 

᱓. ᱵᱤᱜᱜᱟᱵᱤᱜᱜ 

᱔. ᱱᱟᱢᱨᱩᱯ 

᱕. ᱥᱚᱬᱟᱭᱚᱛᱚᱱ 

᱖. ᱥᱯᱚᱨᱥᱚ 

᱗. ᱵᱮᱫᱚᱱᱟ 

᱘. ᱛᱨᱤᱥᱱᱟ 

᱙. ᱩᱯᱟᱫᱟᱱ 

᱑᱐. ᱵᱷᱚᱵᱚ 

ᱱᱳᱣᱟ ᱠᱳ ᱤᱨᱟᱹᱞ ᱜᱚᱴᱟᱝ ᱫᱚ ᱦᱳᱭᱳᱜ ᱠᱟᱱᱟ ᱱᱟᱦᱟᱜ ᱡᱤᱳᱱ ᱾ 

᱑᱑. ᱡᱟᱛᱤ 

᱑᱒. ᱡᱚᱨᱟᱢᱚᱨᱚᱱ 

ᱱᱚᱣᱟ ᱠᱤᱱ ᱫᱚ ᱦᱳᱭᱳᱜ ᱠᱟᱱᱟ ᱦᱟᱯᱮ ᱫᱤᱱ ᱨᱮᱱᱟᱜ ᱡᱤᱳᱱ 

᱓. ᱫᱩᱠᱷ ᱠᱷᱚᱱ ᱩᱛᱱᱟᱹᱜ ᱜᱟᱱᱚᱼᱟ : - ᱜᱳᱩᱛᱳᱢ ᱵᱩᱫᱫᱷᱚᱭ ᱢᱮᱱᱟᱠᱟᱫᱟ ᱫᱩᱠᱷ ᱠᱷᱚᱱ ᱩᱛᱱᱟᱹᱜ ᱜᱟᱱᱚᱼᱟ, ᱫᱩᱠᱷ 

ᱨᱮᱱᱟᱜ  ᱟᱥᱚᱞ ᱠᱟᱨᱚᱱ ᱚᱪᱚᱜ ᱥᱟᱦᱟ ᱞᱮᱠᱟᱱ  ᱜᱮ  ᱫᱩᱠᱷ ᱦᱚᱸ ᱥᱟᱦᱟᱼᱟ ᱾ ᱡᱤᱳᱱ ᱠᱷᱚᱱ ᱥᱟᱱᱟᱢ ᱞᱮᱠᱟᱱ ᱫᱩᱠᱷ ᱥᱟᱦᱟ 

ᱩᱛᱟᱹᱨ ᱜᱨ  ᱵᱳᱭᱫᱫᱷᱚ ᱫᱚᱨᱥᱚᱱ ᱨᱮᱫᱚ ‘ᱱᱤᱨᱵᱟᱱ'  ᱠᱳ  ᱢᱮᱛᱟ-ᱟ ᱾ ᱱᱤᱨᱵᱟᱱ ᱢᱮᱱᱛᱮ ᱵᱩᱫᱫᱷᱚᱰᱮᱵ ᱫᱚᱭ ᱢᱚᱱᱮᱭᱟ  

ᱡᱤᱣᱟᱛᱽ ᱛᱟᱦᱮᱱ ᱛᱩᱞᱩᱪ  ᱢᱩᱠᱛᱤ ᱾  ᱢᱚᱱᱮ ᱨᱮᱱᱟᱜ ᱞᱟᱞᱚᱪ ᱛᱮᱛᱟᱝ  ᱮᱠᱟᱞᱛᱮ ᱫᱟᱵᱟᱣ ᱫᱚᱦᱚ ᱠᱟᱛᱮ  ᱥᱟᱨᱤ ᱪᱮᱛ 

ᱠᱟᱱᱟ ᱚᱱᱟ ᱯᱟᱺᱡᱟ ᱳᱰᱳᱠ  ᱫᱟᱨᱟᱭ ᱛᱮ ᱜᱮ  ᱢᱤᱛ ᱦᱚᱬ ᱥᱚᱢᱟᱫᱷᱤ ᱯᱚᱨᱡᱟᱭ ᱨᱮ ᱥᱮᱱ  ᱠᱟᱛᱮᱛ ᱥᱟᱱᱟᱢ ᱟᱥᱚᱠᱛᱤ  

ᱠᱷᱚᱱᱮ ᱥ ᱟᱦᱟ  ᱫᱟᱬᱮᱭᱟᱼᱟ ᱾  

᱔.ᱫᱩᱠᱷ ᱠᱷᱚᱱ ᱩᱛᱱᱟᱹᱜ ᱰᱟᱦᱟᱨ :-  ᱵᱩᱫᱫᱷᱚᱫᱮᱵ ᱫᱩᱠᱷ ᱫᱚᱨᱤᱭᱟᱹ ᱠᱷᱚᱱ ᱨᱟᱠᱟᱵᱚᱜ ᱞᱟᱜᱤᱛ ᱤᱨᱟᱹᱞ ᱜᱚᱴᱟᱝ  

ᱦᱚᱨᱮ ᱩᱫᱩ ᱟᱠᱟᱫᱟ ᱾ ᱚᱱᱟ ᱠᱳ ᱫᱚ ᱦᱳᱭᱳᱜ ᱠᱟᱱᱟ - 

᱑.  ᱥᱚᱢᱢᱚᱠ ᱫᱨᱤᱥᱴᱤ - ᱥᱚᱢᱢᱚᱠ ᱥᱮ ᱡᱚᱛᱷᱟᱛ ᱫᱨᱤᱥᱴᱤ ᱫᱚ ᱦᱳᱭᱳᱜ ᱠᱟᱱᱟ ᱥᱟᱨᱤ ᱜᱮᱭᱟᱱ ᱾ ᱛᱟᱢᱟ ᱟᱨ ᱫᱷᱟᱨᱛᱤ 

ᱵᱮᱯᱟᱨᱛᱮ  ᱚᱡᱚᱛᱷᱟᱛ ᱥᱮ ᱮᱬᱮ  ᱫᱨᱤᱥᱴᱤ ᱜᱮ  ᱫᱩᱠᱷ ᱵᱷᱳᱜ ᱨᱮᱱᱟᱜ ᱟᱥᱚᱞ ᱠᱟᱨᱚᱱ ᱠᱟᱱᱟ ᱾  ᱚᱱᱟᱛᱮ  ᱡᱚᱛᱚ ᱠᱷᱚᱱ 

ᱞᱟᱦᱟᱨᱮ  ᱡᱚᱛᱷᱟᱛ ᱜᱮᱭᱟᱱ ᱯᱟᱺᱡᱟ ᱧᱟᱢ ᱦᱳᱭᱳᱼᱟ ᱾ ᱫᱷᱟᱨᱛᱤ ᱯᱩᱨᱤᱨᱮ ᱥᱟᱱᱟᱢᱟᱜ ᱜᱮ ᱥᱳᱢᱳᱭ ᱥᱟᱣᱛᱮ  ᱯᱟᱞᱴᱟᱳ 

ᱤᱫᱤᱜ ᱠᱟᱱᱟ ᱾ ᱡᱚᱢ, ᱧᱩ, ᱦᱚᱨᱚᱜ  ᱡᱤᱱᱤᱥ ᱠᱳ ᱵᱷᱳᱜ ᱨᱮᱱᱟᱜ ᱞᱟᱞᱚᱪ ᱠᱷᱚᱱ ᱜᱮ  ᱡᱚᱱᱢᱚ ᱟᱨ ᱡᱚᱱᱢᱚ ᱠᱷᱚᱱ ᱜᱮ  ᱫᱩᱠᱷ 

-  ᱱᱳᱣᱟ ᱵᱤᱥᱳᱭ ᱛᱮ ᱜᱮᱭᱟᱱ ᱜᱮ  ᱥᱚᱢᱢᱚᱠ ᱫᱨᱤᱥᱴᱤ ᱾ 

᱒.ᱡᱚᱛᱷᱟᱨᱛᱷᱚ ᱥᱚᱝᱠᱚᱞᱯᱚ :-  ᱱᱤᱨᱵᱟᱱ ᱧᱟᱢ ᱞᱟᱜᱤᱛ ᱡᱟᱺᱦᱟ  ᱡᱚᱛᱷᱟᱛ ᱜᱮᱭᱟᱱ ᱮᱢ  ᱧᱟᱢ ᱠᱮᱫᱟ  ᱚᱱᱟ ᱟᱭᱩᱨ 

ᱰᱟᱦᱟᱨ ᱛᱮ  ᱡᱤᱳᱱ ᱠᱷᱟᱱᱰᱟᱳ ᱦᱳᱭᱳᱼᱟ ᱟᱨ  ᱵᱟᱝᱠᱷᱟᱱ  ᱥᱟᱱᱟᱢ  ᱡᱚᱛᱷᱟᱛ ᱜᱮᱭᱟᱱ ᱜᱮ ᱵᱮᱠᱟᱨᱚᱼᱟ ᱾ ᱚᱱᱟᱛᱮ  

ᱚᱨᱡᱚᱱᱟᱠᱟᱱ  ᱜᱮᱭᱟᱱ ᱞᱮᱠᱟᱛᱮ ᱡᱤᱳᱱ ᱠᱷᱟᱱᱰᱟᱳ ᱞᱟᱜᱤᱛ ᱢᱟᱱᱮ  ᱢᱩᱨᱩᱠ ᱠᱟᱛᱮᱛ  ᱵᱤᱥᱳᱭ ᱵᱷᱳᱜ ᱠᱷᱚᱱ, ᱮᱴᱟᱜ 

ᱦᱟᱬ ᱪᱮᱛᱟᱱ  ᱦᱤᱝᱥᱟᱹ ᱥᱤᱠᱲᱤ ᱵᱟᱜᱤ ᱨᱮᱱᱟᱜ ᱥᱚᱝᱠᱚᱞᱯᱚ ᱦᱟᱛᱟᱣ ᱦᱳᱭᱳᱼᱟ ᱾ 

᱓.ᱥᱚᱢᱢᱚᱠ ᱵᱟᱠ :-   ᱡᱚᱛᱷᱟᱛ ᱠᱟᱛᱷᱟ ᱵᱟᱨᱭᱟ, ᱥᱟᱨᱤ ᱟᱨ ᱱᱟᱯᱟᱭ ᱨᱚᱬ,  ᱮᱬᱮ ᱠᱟᱛᱷᱟ ᱨᱚᱬ ᱵᱟᱜᱤ, ᱱᱳᱭᱛᱤᱠ ᱟᱨ 

ᱟᱡᱫᱷᱟᱛᱛᱤᱠ  ᱩᱫᱜᱟᱹᱜ ᱞᱟᱜᱤᱛ ᱮ ᱞᱟᱠᱛᱤ ᱠᱟᱱᱟ ᱾ 

᱔. ᱥᱚᱢᱢᱚᱠ ᱠᱚᱨᱢᱟᱱᱛᱚ :-  ᱡᱚᱛᱷᱟᱛ ᱠᱟᱢᱤᱦᱚᱨᱟ ᱾ ᱡᱟᱦᱟ ᱜᱮᱢ ᱠᱟᱢᱤᱭᱟ ᱚᱱᱟ ᱨᱮᱱᱟᱜ ᱠᱩᱬᱟᱹᱭ ᱥᱮ ᱯᱷᱚᱞ ᱵᱷᱟᱞᱤ 

ᱦᱳᱭᱳᱜ ᱢᱟ ᱾ 

᱕.ᱥᱚᱢᱢᱚᱠ ᱟᱡᱤᱵ :-  ᱟᱥᱩᱞᱚᱜ ᱰᱟᱦᱟᱨ  ᱱᱟᱯᱟᱭ ᱦᱳᱭ ᱠᱚᱜ ᱢᱟ ᱾ ᱡᱟᱦᱟ ᱠᱟᱢᱤ ᱠᱟᱛᱮᱛ ᱜᱮᱢ ᱚᱨᱡᱚᱱ  ᱢᱮᱱᱠᱷᱟᱱ 

ᱦᱚᱬ ᱟᱞᱳᱢ  ᱴᱷᱚᱠᱟᱣᱮᱭᱟ, ᱮᱬᱮ ᱟᱞᱳᱢ ᱨᱚᱬᱟ, ᱱᱮᱥᱟ  ᱡᱤᱱᱤᱥ ᱟᱞᱳᱢ ᱵᱮᱳᱦᱟᱨᱟ, ᱟᱞᱳᱢ ᱠᱳᱢᱬᱳᱭᱟ ᱾ 

᱖. ᱥᱚᱢᱢᱚᱠ ᱵᱮᱭᱟᱢ :-  ᱢᱚᱱᱮ ᱨᱮᱱᱟᱜ ᱡᱚᱛᱷᱟᱛ ᱵᱮᱭᱟᱢ ᱾ ᱱᱟᱯᱟᱭ ᱩᱭᱦᱟᱨ, ᱱᱟᱯᱟᱭ ᱦᱩᱫᱤᱥ  ᱢᱚᱱᱮ ᱨᱮ ᱫᱚᱦᱚᱭ 

ᱢᱮ,  ᱵᱟᱬᱤᱪ ᱟᱜ ᱠᱳ ᱫᱚ ᱥᱟᱦᱟ ᱜᱤᱰᱤ ᱠᱟᱜ ᱢᱮ ᱾ ᱢᱚᱱᱮᱨᱮ ᱱᱚᱝᱠᱟᱱ ᱦᱮᱣᱟ ᱟᱜᱩ ᱜᱮ  ᱡᱚᱛᱷᱟᱛ ᱵᱮᱭᱟᱢ ᱾ 

᱗.ᱥᱚᱢᱢᱚᱠ ᱥᱨᱤᱛᱤ :-  ᱱᱚᱣᱟ ᱫᱷᱟᱨᱛᱤ, ᱯᱟᱞᱴᱟᱳ ᱪᱟᱞᱟᱜ ᱠᱟᱱᱟ,  ᱱᱚᱣᱟ ᱦᱚᱬᱢᱚ ᱢᱚᱱᱮ ᱪᱤᱨᱳᱠᱫᱤᱱ ᱵᱟᱝ 

ᱛᱟᱦᱮᱱᱟ, ᱛᱟᱢᱟ ᱢᱮᱱᱛᱮ  ᱡᱟᱭᱡᱩᱜ ᱛᱟᱦᱮᱱ  ᱞᱮᱠᱟᱱ ᱪᱮᱛ ᱜᱮ ᱵᱟᱱᱩᱼᱟ  - ᱱᱚᱣᱟ ᱠᱟᱛᱷᱟ ᱩᱭᱦᱟᱨ ᱫᱚᱦᱚ ᱜᱮ  

ᱡᱚᱛᱷᱟᱛ ᱥᱨᱤᱛᱤ ᱾ 

᱘.ᱥᱚᱢᱢᱚᱠ ᱥᱚᱢᱟᱫᱷᱤ:- ᱡᱟᱦᱟ ᱫᱚ ᱥᱟᱨᱤ ᱠᱟᱛᱷᱟ ᱠᱟᱱᱟ, ᱡᱟᱦᱟ ᱥᱟᱱᱟᱢ ᱠᱳ ᱞᱟᱜᱤᱛ ᱵᱳᱜᱮᱼᱟ  ᱚᱱᱟ ᱜᱮ ᱥᱟᱨᱟ 

ᱜᱷᱟᱬᱤᱪ ᱢᱚᱱᱮ ᱨᱮ ᱫᱚᱦᱚ  ᱠᱟᱛᱮᱛ  ᱢᱚᱱᱮᱨᱮ ᱟᱰᱤ ᱡᱳᱨᱟᱱ ᱥᱚᱝᱠᱚᱞᱯᱚ ᱫᱟᱨᱟᱛᱮ  ᱞᱟᱞᱚᱪ ᱢᱚᱱᱮ ᱥᱟᱢᱬᱟᱳᱨᱮ  

ᱥᱚᱢᱟᱫᱷᱤ ᱰᱟᱦᱟᱨ ᱫᱚᱭ  ᱚᱥᱟᱨᱟ ᱾ ᱥᱚᱢᱟᱫᱷᱤ ᱚᱵᱚᱥᱛᱷᱟ ᱨᱮᱫᱚ ᱥᱟᱫᱷᱚᱠᱟᱜ ᱢᱚᱱᱮᱨᱮ ᱮᱠᱷᱮᱱ ᱨᱟᱹᱥᱠᱟᱹ ᱟᱨ 

ᱨᱟᱹᱥᱠᱟᱹ ᱜᱮ ᱛᱟᱦᱮᱱᱟ ᱾ 

᱒.ᱮᱱᱮᱢ 

 ᱵᱩᱫᱫᱷᱚᱫᱮᱵᱟᱜ ᱱᱚᱣᱟ ᱠᱳ ᱠᱟᱛᱷᱟ ᱩᱭᱦᱟᱨ ᱠᱟᱛᱮᱛ ᱥᱩᱞᱩᱠ ᱢᱚᱱᱮᱛᱮ ᱥᱳᱢᱳᱭ ᱯᱟᱨᱳᱢ ᱟᱨ ᱥᱚᱝᱠᱚᱞᱯᱚ ᱥᱳᱢᱳᱭ 

ᱨᱮ ᱵᱤᱪᱷᱳᱠ ᱟᱬᱤᱥ ᱵᱟᱝ ᱟᱹᱭᱠᱟᱹᱜ ᱠᱟᱛᱮᱛ ᱩᱛᱱᱟᱹᱜ ᱞᱟᱜᱤᱛ ᱠᱩᱨᱩᱢᱩᱴᱩ ᱞᱮᱠᱷᱟᱱ  ᱩᱛᱱᱟᱹᱜ ᱜᱟᱱᱚᱼᱟ᱾ 

ᱜᱚᱬᱚᱥᱚᱯᱚᱦᱚᱛ ᱦᱟᱛᱟᱣᱟ ᱠᱟᱱ ᱯᱩᱛᱷᱤ ᱯᱚᱛᱚᱵ ᱠᱳ 

᱑.  ᱫᱤᱯᱚᱠ ᱠᱩᱢᱟᱨ ᱵᱟᱜᱪᱤ - ᱵᱷᱟᱨᱛᱤᱭᱚ ᱫᱚᱨᱥᱚᱱ, ᱯᱨᱚᱜᱚᱛᱤᱥᱤᱞ ᱯᱨᱚᱠᱟᱥᱚᱠ, ᱒᱐᱑᱐ 

᱒.ᱡᱚᱫᱩᱱᱟᱛᱷ ᱥᱤᱱᱦᱟ- ᱟᱩᱴᱞᱟᱤᱱᱥ ᱳᱯᱷ ᱤᱱᱰᱤᱭᱟᱱ ᱯᱷᱤᱞᱳᱥᱳᱯᱷᱤ, ᱯᱟᱵᱞᱤᱥᱟᱨ- ᱱᱤᱩ ᱥᱮᱱᱴᱨᱟᱞ ᱵᱩᱠ 

ᱮᱡᱮᱱᱥᱤ( ᱯᱤ) ᱞᱴᱰ, ᱒᱐᱑᱓ 

᱓.ᱰᱟᱺ ᱥᱳᱵᱷᱟ ᱱᱤᱜᱚᱢ- ᱵᱷᱟᱨᱛᱤᱭᱚ ᱫᱚᱨᱥᱚᱱ, ᱯᱨᱚᱠᱟᱥᱚᱠ- ᱢᱳᱛᱤᱞᱟᱞ ᱵᱮᱱᱟᱨᱚᱥᱤᱫᱟᱥ, ᱱᱟᱣᱟ ᱫᱤᱞᱞᱤ, ᱯᱳᱱ 

ᱱᱚᱢᱵᱚᱨ  ᱥᱚᱝᱥᱳᱫᱷᱚᱱ, ᱥᱚᱝᱥᱠᱚᱨᱚᱱ, ᱒᱐᱑᱑ 

᱔. ᱮᱢ. ᱦᱤᱨᱤᱭᱟᱱᱟ- ᱳᱩᱴᱞᱟᱤᱱᱥ ᱳᱯᱷ ᱤᱱᱰᱤᱭᱟᱱ ᱯᱷᱤᱞᱳᱥᱳᱯᱷᱤ, ᱢᱳᱛᱤᱞᱟᱞ ᱵᱮᱱᱟᱨᱚᱥᱤᱫᱟᱥ ᱯᱟᱵᱞᱤᱥᱟᱨᱥ, 

᱒᱐᱑᱘ 

